
GOUVÈNÈ HOCHUL ANONSE FINANSMAN YO BAY NEW YORK NAN KAD 
PWOGRAM KOMINOTE K AP PWOSPERE NAN NIVO FEDERAL LA  

  
Senk Kominote New York pral resevwa èd pou jwenn aksè ak finansman federal 

nan Lwa sou Enfrastrikti Bilateral la  
  

Pwogram Kominote k ap Pwospere yo bay 23.6 milyon dola pou ede 112 kominote 
nan tout peyi a  

  
  
Gouvènè Kathy Hochul te anonse jodi a sibvansyon 1 milyon dola nan kad Pwogram 
Kominote k ap Pwospere (Thriving Communities Program) nan nivo federal la ki pral 
ede kominote yo jwenn aksè ak finansman federal ak resous Lwa sou Enfrastrikti 
Bilateral (Bipartisan Infrastructure Law, BIL) la bay. Depatman Transpò Eta New York 
(New York State Department of Transportation, NYSDOT) pral itilize fon yo pou sipòte 
senk kominote riral yo: Vilaj Margaretville ak Vilaj Arkville vwazen nan Southern Tier; 
Vilaj Dolgeville nan Mohawk Valley; Vil ak Vilaj Massena nan North Country; Konte 
Wyoming nan rejyon Finger Lakes; ak Vil ak Vilaj Alfred nan Lwès New York.  
  
"Gras ak sipò Administrasyon Biden-Harris la, n ap asire kominote yo atravè New York 
yo gen opòtinite pou yo pwofite finansman gras ak Lwa sou Enfrastrikti Bilateral istorik 
la", Gouvènè Hochul te deklare. "Nou rekonèt ke kominote riral yo fè fas ak obstak ak 
baryè ki pwofondman diferan de pi gwo zòn iben eta a, epi fon sa yo pral ede ba yo sipò 
ki nesesè pou yo konfwonte defi sa yo tèt pou tèt epi modènize enfrastrikti yo."  
  
Kounye a nan dezyèm ane pwogram nan, finansman sa a vini nan New York soti nan 
Depatman Transpò Etazini (U.S. Department of Transportation, USDOT), ki ap finanse 
23.6 milyon dola atravè Pwogram Kominote k ap Pwospere a pou sipòte 112 kominote 
nan tout peyi a, ki gen ladan 12 Nasyon Tribal.  
  
Nouvo ane sa a, USDOT te ajoute yon Pwogram Pilòt Rejyonal ki pèmèt patisipan yo 
ofri opòtinite bay kominote ki nan jiridiksyon yo nan yon echèl eta oswa rejyonal. Enkli 
prim lan bay NYSDOT, yo te finanse sis pilòt rejyonal nan apeprè 1-2 milyon dola yo 
chak ki ansanm ap sipòte 60 kominote nan tout peyi a.  
  
Yo te chwazi senk kominote nan Eta New York ki pral benefisye dirèkteman nan 
finansman sa a dapre "preparasyon kominote pa yo" – yo gen vizyon atikile, plan an 



plas, epi/oswa yo te resevwa lòt sibvansyon. Pwogram nan bay dezan asistans teknik 
entansif gratis pou kominote sa yo pou ede yo idantifye ak devlope aplikasyon pou 
sibvansyon pou pwojè enfrastrikti enpòtan yo.  
  
NYSDOT, ansanm ak Depatman Deta Eta New York (New York State Department of 
State, NYSDOS) ak ICF Incorporated, LLC, pral adrese bezwen ak defi inik kominote 
riral sa yo, ki gen ladan yon seri asistans teknik an pèsòn ak atelye pou ranfòse 
kapasite yo, ansanm ak vizit kominotè, ankouraje yon sans enklizyon ak objektif pataje.  
  
Efò yo pral lanse lè yo konvoke yon Ekip Ranfòsman Kapasite ki pote yon seri 
konpetans pwofon nan asistans teknik, antrenèman, ak fòmasyon kapasite; eksperyans 
travay ak kominote defavorize; ak ekspètiz nan sijè a atravè yon pakèt pwoblèm 
planifikasyon transpò, konsepsyon, jeni, finansman, ak devlopman kominotè.  
  
Atravè pwogram sa a, NYSDOT vize non sèlman bati sipò nan kominote a, men tou pou 
kreye yon rezo ant kamarad nan tout eta a ki pral rankontre kominote yo "kote yo ye" 
nan bay opòtinite pou aprann nan men kominote ki menm jan an. Sa gen ladann itilize 
"lyezon riral" pou kominote yo chwazi yo pou bay sipò sible. Lè NYSDOT travay ak senk 
kominote sa yo ki gen diferan jewografi, demografik ak karaktè kominote a, ll pral 
devlope konpetans ak zouti alontèm pou pi byen sèvi divès bezwen tout eta a.  
  
NYSDOT gen yon istwa long nan travay ak minisipalite sa yo sou plizyè pwojè kapital 
ak pwojè antretyen atravè ane yo, epi li pral pwofite anpil relasyon ki egziste deja pou 
ede yo eksplore nouvo opòtinite pou finansman federal.  
  
Komisè Depatman Transpò Eta New York la, Marie Therese Dominguez, te 
deklare, "Lwa sou Enfrastrikti Bilateral transfòmatif Prezidan an te deja gen yon gwo 
enpak sou kominote alantou Eta New York yo, sa ki pèmèt yo amelyore ak modènize 
enfrastrikti transpò yo. Kominote riral nan New York fè fas a anpil defi inik, tankou 
chanjman klimatik, enstabilite nan ekonomi lokal yo, ak aksè limite ak transpò pou tout 
itilizatè yo. Sipò sibvansyon sa a bay pral ede adrese bezwen espesifik kominote a 
pandan y ap ede devlope yon rezo ki pral sèvi kòm yon resous pou lòt moun. Menm jan 
li enpòtan, kominote sa yo pral angaje nan yon pwosesis planifikasyon estratejik pou 
asire ke asistans sa a mennen nan pwogrè nan pwojè enfrastrikti transfòmasyon 
alavni."  
  
Depatman Deta NY deja envesti anpil nan de nan kominote riral ki sible yo atravè 
pwogram devlopman kominotè siyati li yo—yon prim 10 milyon dola pou Inisyativ 
Revitalizasyon Anba Lavil la bay Massena; ak yon prim 2.25 milyon dola NY Forward 
pou Dolgeville. DOS travay ak kominote NY tou pou konstwi kapasite gouvènman lokal 
yo epi planifye ak devlope dirabilite atravè plizyè lòt pwogram—Pwogram 
Revitalizasyon Litoral Lokal (Local Waterfront Revitalization Program); Pwogram Zòn 
Opòtinite pou Frich Endistriyèl (Brownfield Opportunity Area program); Planifikasyon 
Kwasans Entelijan ak Dekoupaj Zòn (Smart Growth Planning and Zoning); Efikasite 
Gouvènman Lokal (Local Government Efficiency); Fòmasyon sou Itilizasyon Tè (Land 
Use Training); Komisyon sou Apalach Rejyonal (Appalachian Regional Commission) (ki 



sèvi de kominote sible—Alfred ak Margaretville); ak Komisyon Rejyonal Fwontyè Nò 
(Northern Border Regional Commission) (ki sèvi de kominote sible—Massena ak 
Dolgeville), pami sa yo sèlman.  
  
Sekretè Deta Enterimè Eta New York la, Brendan C. Hughes te 
deklare, "Ranfòsman kapasite ak sipò teknik se baz travay nou nan DOS pou revitalize 
ak redinamize kominote riral yo atravè eta a. Patenarya ak Depatman Transpò Eta a 
pral pèmèt eta a entegre prensip devlopman kominote Kwasans Entelijan ak eleman 
esansyèl enfrastrikti transpò yo, tankou amelyorasyon konplè peyizaj lari yo. Depatman 
Deta New York kontan anpil pou l travay avèk DOT Eta New York pou sipòte kominote 
riral yo ki bezwen plis sipò ak asistans."  
  
Lidè Majorite Sena a, Chuck Schumer, te deklare, "Lwa sou Enfrastrikti ak Travay 
Bilatral mwen te mennen nan adopsyon an gen ladan l gwo envestisman pou ede zòn 
riral yo atravè Eta New York. Finansman sa a pral ede asire ke zòn riral nou yo soti nan 
Margaretville rive Massena ka pwofite plizyè milyon dola nan enfrastrikti federal mwen 
te jwenn pou fè envestisman ke yo t ap tann depi lontan nan wout nou yo, pon nou yo, 
ak plis ankò. Mwen fyè dèske m te defann Lwa sou Enfrastrikti Bilateral pou rejyon riral 
nou yo ka jwenn sipò federal ki nesesè pou pwospere epi remèsye Gouvènè Hochul 
pou angajman li pou konstwi ak modènize kominote yo atravè eta a."  
  
Senatè Kirsten Gillibrand te deklare, "Lwa sou Enfrastrikti Bilateral la te pote 
amelyorasyon ki nesesè anpil nan enfrastrikti kle nan kominote yo atravè Eta New York. 
Mwen te goumen pou m pase Lwa sou Enfrastrikti Bilateral la, epi ak finansman sa a 
atravè Pwogram Kominote k ap Pwospere yo, plis kominote New York yo pral kapab 
debloke fon federal yo. Mwen pran angajman pou amelyore enfrastrikti New York la epi 
mwen pral kontinye goumen pou resous federal pou fè sa."  

